Da roda para a piola: refrans e frases do sur de Galicia

‘Da roda para a piola’: proverbs and phrases from Southern Galicia

Miguel Rubinos Conde

Resumo: Edicion de 87 refrans e mais 54 locucions e formulas de 40 concellos de Galicia mais unha
comarca. Foron recollidos entre 1994 e 2012.

Abstract: Compilation of 87 proverbs and 54 locutions and collocations from 40 Galician municipalities
as well as one region collected between 1994 and 2012.

1. Introducion

Di o libro do Eclesiastés (7,19) que 4 sabedoria dalle ao sabio mais poder ca os dez que
gobernan na cidade. E outro proverbio xudaico proclama esta idea: O futuro pertencera a
aqueles que tiveren mellor memoria. E, precisamente, da memoria que esta recadadiva fala.

O mais fascinante e por veces desconcertante nas unidades fraseoloxicas ¢ a capacidade
que tefien de dicir dunha forma concisa e certeira, frecuentemente cunha gran densidade
poética, o esencial do saber dun pobo.

A cultura escrita ¢ dominante, lexitimada polo impreso, polo rexistro fixo. En oposicion, a
cultura oral encéntrase en retroceso, dominada, reducida ao papel de cultura de resistencia,
esnaquizada pola transformacion dos modos de vida que lle deron soporte. Son dous
mundos que se enfrontan: dun lado o mundo labrego e marifieiro da oralidade, invadido
pola escola, pola escrita, pola loxica das culturas urbanas; do outro a cidade, tamén
ela suxeita 4 transformacion introducida pola cultura de masas, polos novos medios de
comunicacion social e por unha nova oralidade por estes introducida.

Cada comunidade reconstrie a herdanza cultural das xeracions que a preceden; mais
hoxe a aceleracion da historia, a mobilidade social, a multiplicacion dos contactos fan
perigar a permanencia das microculturas locais. Algo se esta a perder, unha parte de
nos, e invadenos a saudade cando vemos aldeas enteiras completamente despoboadas.
De ai que tendamos a estabelecer rexistros escritos, propensos 4 preservacion.

As adivifias non conseguen concorrer cos enigmas do cotidn, nin os contos
tradicionais cos programas televisivos, nin as cantigas coa industria discografica.
Desaparecendo as actividades agricolas tradicionais e os seus tempos de actividade e
lecer, esvaecéronse tamén os espazos de convivio e sociabilidade labregas. A eira, o
forno comunitario, a festa que fecha os ciclos agricolas. A propia lareira desaparece
coa calefaccion, o seran céntrase arredor da television. A realidade das culturas vivas,
a manifestacion espontanea daquilo que era un fenémeno social total, esvaécese. Fica
a memoria, a tentativa de agarrar o tempo, de o fixar, mais agora desprovisto do seu
dia a dia.

A supremacia da escrita sobre a oralidade non representa necesariamente o fin da
cultura oral. A escolaridade modifica os impactos das tradicions, mais asimilaas
cando adquiren o estatuto de linguaxe escrita. A literatura oral subsiste, axeitandose
ao vehiculo privilexiado da cultura escrita. A modernidade recupera as culturas
tradicionais adaptandoas s novas vivencias sociais. Os media baseados no audiovisual
inscribense nunha nova oralidade, afastada das comunidades labregas, mais ainda
asi coa sua orixe na mesma matriz. Como queira que sexa, unha nova cultura oral
presentard sempre un empobrecemento verbo das formas do pasado. O novo separado
das suas raices profundas.

O que interesa mais salientar ¢ que estas formas da literatura oral son codificadas
e comprendidas por quen detén a chave para as descifrar. Forman parte dunha
biblioteca dispersa no interior da comunidade e da que cada persoa cofiece unha parte
limitada, parte que pode en calquera momento ser posta ao servizo da comunidade
para castigar, criticar, ironizar, aconsellar, informar.

O rexistro escrito mantén as unidades fraseoloxicas que estarian condenadas &
desaparicion por teren mudado as condicidons de uso. Adaptadas ou non a sociedade
actual forman parte da nosa tradicidon cultural, son parte importante dun legado que
debe ser preservado. Foi con esta intenciéon que achego esta humilde recolla.

A metodoloxia deste traballo foi ben sinxela: por unha parte, fun anotando aquelas
expresions que ia ouvindo en moi variadas situacions e lugares realizando diferentes
traballos. Asi, como pedn de albanel ouvin da roda para a piola, como carteiro a pé
feito e como celador coma un rei nunha cesta. Por conseguinte, os exemplos citados
neste caso acostuman ser reais e literais ou case literais. Por outra parte, como profesor
colaborador da Secretaria Xeral de Politica Lingiiistica, propuxen ao meu alumnado
a sua colaboracion de maneira similar ao antes dito. Os resultados foron desiguais,
mais, nalgiin caso concreto, excelentes. Se cuantificamos estas dilas maneiras de
obter a informacion, (e redondeando os datos, xa que dalgunhas expresidéns temos

varias informaciéns), 87 unidades fraseoldxicas pertencen ao primeiro grupo e 54 ao
segundo.

O anterior explica tamén o feito de que aparezan refrans ou unidades fraseoldxicas
moi correntes, pois sé ficou fora desta recolla, 4 parte das interferencias claras, aquilo
que non me pareceu unha unidade fraseoloxica ou aquilo de que non tifia informacion
suficiente para figurar aqui.

A particular maneira, arriba mencionada, de recoller as expresions explica tamén
que o traballo non se circunscriba a un lugar, concello ou zona concreta, senén a
40 concellos diferentes (mais unha comarca) de Galicia, entre os que ¢ evidente o
predominio de Vigo (41 unidades). Séguenlle Baiona (8), O Rosal (7), Allariz e Verea
(6), Leiro e O Porrino (5), Gomesende, Mos e Val de Mifior (comarca) (4). Fican
mais de 31 concellos aos que podemos adscribir o uso de unha, duas ou tres UUFF.

Doutra parte, se nos fixamos nas zonas xeograficas temos que, tirando Vigo, a maioria
dos concellos ou comarcas son dos arredores da Cidade da Oliveira (Baiona, Cangas,
A Caniza, Covelo, Crecente, Fornelos, A Guarda, Marin, Mos, Nigran, Ponteareas, O
Porrifio, Redondela, O Rosal, Soutomaior, Tui e Val de Mifior). Un segundo nucleo
podemos dicir que ¢ ourensan. Son: Allariz, Leiro, Avion, O Carballifio, Cenlle,
Chandrexa, Gomesende, Ourense, Verea, Vilar de Barrio e Xinzo. Fica un conxunto
de 12 concellos situados mais ao norte (Vilagarcia e Compostela), contra o interior
(Agolada, Cotobade, Lalin e Silleda) ou ao nordeste (Cervantes e Lugo).

O dito nos anteriores paragrafos xustifica, coido eu, sen afastarse moito da realidade,
a segunda parte do titulo desta recadadiva: “refrans e frases do sur de Galicia”.

Quero precisar, por ultimo, que a procedencia que cito de cada expresiéon non sempre
¢ algo exacto. O que adoito facer ¢ preguntar & persoa informante de onde ¢ e se se
di asi no seu lugar de orixe. Daquela, normalmente a informacioén de onde se di a
expresion, refirese ao concello de procedencia da persoa que usa a expresion ou ao
concello en que a ouvin ou recollin.

Non inclio marcas de rexistro nos refrans, mais si nas locucions e formulas. Estas
marcas baséanse na mifa experiencia persoal e deben considerarse provisorias xa que
considero que ¢ precisa moita mais informacién da que eu actualmente tefio.

Agradezo a Ramén Anxo Martins Seixo o seu traballo, incentivo e apoio dende o
inicio. A Beatriz (Verea), cuxa unidade fraxeoloxica da roda para a piola foi o punto
de partida desta recadadiva, 4 mifla avoa Luisa Cid Vazquez e 4 mifia nai Maria
Asuncion Conde Cid (Vilar de Flores-Allariz) pola sta dispoiibilidade, axuda e
entusiamo. A todas as amigas e os amigos que me axudaron nesta recolla: Daniel
Conde e Teresa (Vilar de Flores-Allariz), Carmen Gonzalez Fernandez (Candean-
Vigo), Pilar Lema Alvarellos (Muxia), Paloma Lopez Préstamo (O Porrifio), Benito
Peleteiro (Boiro), Maria Rosario Pérez Pazd (Barreiro-Vigo), Isabel Rial (Leiro),
Miguel Calero (Baiona), Baltasar Patifio (Valadares-Vigo), Cruz Caballero (Ourense),
Rita e Constante Salas (Albeos-Crecente), Américo Fernandez e Lisardo (Urgal-

Belesar-Baiona), Florencio (Borreiros-Gondomar), Nieves Costas Rodriguez (O
Viso-San Pedro-Nigran), Rosa (Vilaxoan-Vilagarcia), Maria Xesus (Vilar de Barrio),
Xosé (Xinzo de Limia) e Maria (Ribadetea-Ponteareas).

2. Recadadiva

Abreviaturas e simbolos

COL. = coloquia

comp. = expresion comparativa.

fér. = formula

Ladvy. = locucion adverbial

Ladx. = locucién adxectiva

Ls. = locucién substantiva

Lv. = locucion verbal

VULG. = vulgar

# = citaliteral de como foi ouvida a expresion

Locucions substantivas

1. coello de dous tobares /.s. COL. Persoa
que sempre ten recursos, que sempre
ten solucions ou saidas. —A4 ver se o
Pedrosa lle garia ao Valentino Rossi. —
Ese Rossi ¢ un coello de dous tobares.
Teis, Vigo.

2. man aberta [s. COL. Persoa
desprendida, xenerosa. A Neves é unha
man aberta, da todo o que ten. O Viso,
San Pedro, Nigran.

3. cu de medo /s. COL. Persoa moi
medrosa; medroso. 4 operacion non
supon risco ningun mais o cu de medo
ese non dorme pensando nela. | Eu
non che son moito cu de medo, son un
home valente. Val de Mifor.

Locuciéns adxectivas

4. de boa cona /.adx. VULG. Contento,
con bo humor. Aquel dia debeuno
coller de boa cona que non lle puxo
problema ningun. Concello de Vigo.

5. detrompas Ladx. COL. Incomodado,
de mao humor. [Usase con verbos
como andar, estar, quedar, seguir ou
vir]. Inda segue de trompas co pai? #
seguir de trompas (Sofan, Carballo).

6. limpo coma unha escaina comp.
COL. Moi limpo. Despois de lavar

o encamado, o auxiliar dixolle:
quedaches limpo coma unha escaina.
Concello de Ponteareas.

7. mais mao ca estricnina comp. COL.
Moi mao, moi ruin. Aquel home era
mdis mao ca a estricnina. # ser mais
malo que a estrinina. (Val de Mifor).

8. mazado coma un choco comp. COL.
Moi canso. Vou para a cama que esto

9. (mollado) coma a lama comp.
COL. Moi bébedo. Saia cos amigos e
chegaba a casa coma a lama e non
habia quen o aturase. # estar coma a
lama (Vilaxoan, Sobran, Vilagarcia de
Arousa).

10. que non se lambe /l.adx. COL.
Considerabel, grande. Estaba cunha
maiola que non se lambia. | Onte,
cando volvin para a casa, viiia cunha
tranca que non me lambia. Concello
de Vigo.

Locuciéns verbais

11. apertar as carabuiias /.v. COL. Facer
economias, reducir o gasto. Estamos
en tempos de crise, hai que apertar
as carabuiias. # apretar as carabufias
(Concello de Redondela).

12. bater a chanca /.v. COL. Andar, dar
unha volta, ir dun lado para outro,

13.

14.

15.

16.

17.

18.

19.

20.

andar dun lado para outro e en balde.
Esta mana fuches bater a chanca a
praia de Lourido, ;jnon si? # bate-la
chanca (Vilar de Flores, Allariz).
casar a caron da estrada [.v. COL.
Casar con persoa rica. Casou a caron
da estrada: o seu home tifia moitas
bateas, sempre a agasallaba con
sacos de mexillons. # casar a caron da
carretera (Concello de Lalin).

comer o demo [alguén] /.v. COL.
Desesperarse, consumirse, estar
intranquilo. Aquela vez que estiven
doente na cama sen me poder erguer
comiame o demo. Concello de Vigo.
cortar ao bico /.v. COL. Botar menos
comida, non comer de mais. Tefio que
lle cortar ao bico que engordei dous
quilos estes dias que pasei na aldea.
Concello de Verea.

dar ao badale /.v. COL. Falar moito.
Olla que lle da ao badalo o teu irman,
é insoportabel. # darlle ao badelo
(Concello do Rosal).

dar ao laquete /.v. COL. Falar; falar
moito, falar sen parar. Mira que o teu
irmdn Manolo lle dé ao laquete! E un
laretas. Concello de Silleda.

dar ao trapo /.v. COL. Falar moito.
Non te cansas de lle dar ao trapo.
Concello do Rosal.

enfiar polo cu dunha agulla [alguén]
L.v. COL. Facer [con alguén] o que quere
[por ser moi agudo, moi espelido].
O neno é mdis fino ca ti, que ainda
te vai enfiar polo cu dunha agulla. A
Magdalena, Ribadelouro, Tui.
entregar a carabufia [a alguén] /.v.
COL. Acceder a ter relacions sexuais
[con alguén]. Ti vai falar con ela e
dille: Cando me entregas a caraburia?
# entrega-la carabona (Urgal, Belesar,
Baiona).

21.

22.

23.

24.

25.

26.

27.

facer azo para [algo] /v. Buscar a
ocasion para [algo]. Terio que facer
azo para ir ver a mifia avoa. Xa hai
moito tempo que non a vexo. Porto,
Vilar de Barrio.

facer magas /.v. COL. Facer moi ben
algo, ter moito éxito, sobresair. Con
esa moza que tan ben danza, faria
eu magas no baile. # facer maghas
(Canido, Vigo).

ir para a choupela /.v. COL. Morrer.
Aqui xa quedamos poucos, imos indo
todos para a choupela. Concello de
Cervantes.

meter o barco nas pedras [v. COL.
Facer mal algo, actuar de maneira
equivocada, meterse en dificultades,
fracasar. Ben me avisaron mais non
lles fixen caso e acabei metendo o
barco nas pedras con ese negocio.
Concello da Caniza.

pasar [a alguén] coma 4 lombriga:
sair da merda e morrer L.v. VULG.
[Dise de quen, despois dunha vida de
traballo ou de pobreza, consegue sair
adiante mais morre logo]. 4 eses dous
pousafoles pasoulles coma a lombriga,
sairon da merda e morreron. # pasoulle
como a lombriga saliu da merda e
morreu (Concello de Crecente).
pasar [u.c. a alguén] por vez (coma
o fachuco ao cabalo) /.v. COL. Pasar
[unha cousa] por outra sen que o
sexa, valer [unha cousa] por outra,
conformarse [cunha cousa]. Esta
pescada non é ningunha marabilla
mais pasalle por vez coma o fachuco
ao cabalo. Santiago de Compostela.
quentar o rabo ao porco /.v. COL.
Molestar, incomodar [alguén]. Deixa
xa de lle quentar o rabo ao porco con
eses comentarios. # non lle quentes o
rabo ao porco (Concello de Leiro).

28.

29.

30.

31.

32.

33.

34.

35.

quitar a fala [a alguén] /.v. Deixar de
falar [a alguén], romper as relacions
[con alguén]. Ainda por riba de se
portar tan mal comigo quitoume a
fala. Concello de Vigo.

ser mais dificil ca cagar un boi
nun cesto /.v. VULG. Ser moi dificil
[unha cousa]. Aprobar esa materia é
madis dificil ca cagar un boi nun cesto.
Concello do Rosal.

ser o rabo que sobra /.v. COL. Sobrar.
O capataz sempre nos da traballos
raros. Eu creo que non saben onde
meternos, somos o rabo que sobra. #
somos o rabo que sobra (Concello de
Verea).

ter millo vello no canizo /.v. COL. Ter
reservas economicas, aforros. Moito
ten aforrado ese home, ten millo vello
no canizo. # ter millo vello no canizo.
(Concello da Guarda).

tirar a febra [a alguén] /.v. COL.
Gustar das mulleres. Ao feu tio sempre
lle tirou moito a febra! Concello de
Vigo.

tocar a bucina [a alguén] /v. COL.
Molestar, importunar [alguén]. Xa esta
ese a tocar a bucina, que repugnante
¢! # toca-la bocina (Vilar de Flores,
Allariz).

tocar o berimbao [a alguén] /.v. COL.
Amolar [alguén]. —Non sei que coche
comprar, se de gasolina, gasdleo ou
mixto, ;ti cal cres que compensa? —
Non me toques o berimbao! # non
me toques o birimbau (Concello do
Rosal).

traballar coma unha besta /.v. COL.
Traballar moito. Traballa coma unha
besta e un home non ¢ un cabalo.
Necesita descanso. Valadares, Vigo.

Locucions adverbiais

36.

37.

38.

39.

40.

41.

42.

43.

a dereito /.adv. Ben, cabalmente,
da maneira correcta, como debe ser.
Esas explicacions do profesor non as
entendin a dereito. # non entender a
dereito (Concello do Rosal).

a paso de galifia /.adv. COL. Con
lentitude, moi devagar. Ese, coma
sempre, a paso de galifia, é que non
acaba nunca. Concello de Vigo.

a todo filispin /.adv. COL. Con
rapidez, velozmente. Comeu a todo
filispin e foise porque perdia o autobus.
Concello de Cangas.

a tombos /.adv. Con abundancia, en
cantidade. Nese traballo fixo dinieiro a
tombos. Concellos de Lalin e Agolada.
as envoltas /.adv. COL. Dando
voltas. [Usase xeralmente co verbo
andar]. A ver, Xosé, que andas ai ds
envoltas? Ven xantar que xa estan os
convidados todos da mesa! Vilar de
Infesta, Redondela.u mazado coma un
choco. # estar mazado como un choco
(Concello de Vigo).

coma a cabra e o coitelo /.adv. COL.
Moi mal, con méa convivencia. [Usase
xeralmente con verbos como andar,
darse, estar, levarse...]. Andan coma a
cabra e o coitelo e en vez de adiantaren
no traballo, atrasan. # andar como a
cabra e o coitelo (Concello de Verea).
coma un rei nunha cesta /.adv.
COL. Moi ben, moi comodamente,
4 vontade. [Usase con verbos como
encontrarse, estar ou ir). Xelinio, estas
al, na cadeira, coma un rei nunha
cesta. Albeos, Crecente.

da roda para a piola /.adv. COL. Dun
sitio para outro sen parar [Usase con
verbos como andar, estar, traer, etc.].
Estes abusons de xefes traennos da
roda para a piola todo o dia, non nos

dan acougo. Acaba un moido coma
o sal. # andamos da roda pré piola
(Concello de Verea) '.

1

N. da Red.: Expresion xa inusual e de orixe
escura para a que se ofrecen aqui duas hipoteses.
1. A piola é un “fio de moito grosor ou corda moi
delgada” (DRAG) coa que, entre outras cousas,
se fai xira-la buxaina, pion ou trompo e asi se di
dar moita piola que significa “conceder excesiva
libertad” [a alguien]” (CRESPO POZO, P. José
Santiago (1982): Nueva Contribucion a un
Vocabulario Castellano-Gallego. 11I; Sada:
Edicions do Castro; 402). A roda, en cambio,
debe de se-lo circulo que os nenos marcan no
chan para botaren nel a rolar os seus pions,
buxainas ou trompos. Asi que (andar) da roda
para a piola debe de se-lo que fai o pion, buxaina
ou trompo: sempre mareado, dando voltas no
chan dentro da roda, e despois, na man do neno,
que o ata coa piola ben apretadino da punta 6
curuto, para volvelo a bailar no chan dentro
da roda. O pioén, buxaina ou trompo, sempre
da roda a piola, parece unha boa metafora das
cousas que andan sempre zarandeadas e, quizais
tamén, das persoas que tefien que andar sempre
correndo “dun sitio para outro, sen parar” pero
non porque elas se movan de seu, senén porque
as circunstancias ou outras persoas as zarandean
ou as obrigan a andar sempre correndo. Aplicado
a cousas seria 0 uso que se observa neste
texto nico que encontramos no TILG (http://
www.ti.usc.es/tilg/): “Algunha mente egrexia
decidiu persegui-lo [0 galego], como simbolo
de paifoquismo aldean i eivadismo intelectual
con un conecido método, que xa fora utilizado
noutras latitudes: o anelo. Pola mafia cedo
tra-la misa entregabanlle a sortela 6 primeiro
pardal que atopaban. Iste doaballa a quen
ouvia falar en galego e asi camifiaba endiante
o anelo, de rodas para piolas, deica o vexigas
que ficaba con el pola noite, & hora do exame
de concencia, tltima ceremonia do ciclo cotian.
O castigo consistia na ‘albenda’ de peitar cinco
pesetas. jCantos pesifios coticei!”. (ESTEVEZ,
Xosé (2002): A Lagoa da memoria. Trintxerpe,
Pasaia: Fato Cultural Galego Daniel Castelao;
96). Pero a locucién da roda para a piola,
aplicada a persoas, poderia te-lo significado de
“padecendo abuso ou explotacion™: ese parece
se-lo significado do testemufio rexistrado en
Verea polo colector. Esta locucion é descofiecida
en case toda Galicia, polo que parece un caso
unico que ben merecia conservarse, ainda que
non ¢ un “hapax legdémenon” porque hai esoutra
cita de Xosé Estévez que rexistra o TILG. 2.
Dada a escaseza de datos, tampouco podemos

44.

45.

46.

nas minchas /.adv. COL. Moi distraido,
moi despistado, sen decatarse do que
ocorre. [Usase con verbos como andar
ou estar]. Estas nas minchas, non me
prestas atencion. # estar nas minchas
(Concello de Vigo).

por portas /l.adv. Sen difieiro, sen
posesions, sen recursos [Usase con
verbos como andar, deixar, estar,
quedar...]. Como sigas gastando a ese
ritmo vas quedar por portas. # quedar
por portas (Concello de Cenlle).
onde pisa o boi /.adv. COL. En terra
[por contraposicion a “no mar”].
Gusto do mar, mais eu prefiro estar
onde pisa o boi. # Ouvido na TVG a
unha persoa da costa galega falando
espontaneamente.

Formulas

47.

48.

A conta vai boa! for. COL. [Expresa
contrariedade ou lixeiro desgusto
ante algiin contratempo]. —Pois non,
non tefio mobil. —A conta vai boa!
Ribadetea, Ponteareas.

A vergonza era verde e comeuna un
burro. f6r. COL. [Usase para criticar,
con humor, a falta de pudor de alguén
para facer algo pouco aceptabel]. —Olla
que putada lle fixo. —A vergonza era

descartar totalmente outra posible explicacion
que nos ofrece Antén Santamarina: a roda
(con coitelas) foi un instrumento de martirio
(lembrémo-las imaxes de santa Catarina
da Roda) e tamén a roda dentada que tefien
algunhas esporas na parte traseira para pica-lo
cabalo na barriga. A piola, en cambio, era unha
argola coa que se ataba o pé dun condenado e
ainda hoxe ¢ a corda coa que se atan os pés das
reses matadas para colgalas. Se esta explicacion
fose a verdadeira, o significado de da roda para
a piola teria que ser “de mal en peor”. ;Cal das
duas explicacions ¢ mais verosimil? Por ter mais
presenza na vida da xente o xogo dos nenos ca
tortura dos condenados, parece mais probable
que a imaxe nacese do xogo dos nenos.

verde e comeuna un burro. Concello
de Verea.
Con que xente me metin ao mar!

for. COL. [Dise para comentar a pouca

valia ou as mas calidades das persoas].
Non me decatei, con que xente me
metin ao mar! Concello de Redondela.
Do demo para a nai pouca diferenza
hai. f6r. COL. [Expresa que hai
pouca diferenza entre duas cousas ou
persoas]. Tanto el coma ela sonche
duas boas pezas, como di o outro: do
demo para a nai pouca diferenza hai.
# do demo para nai pouca diferencia
hai. (Ouvido en Vigo).

Manda carallo (na Habana)!

for. VULG. [Usase para expresar

admiracion, sorpresa ou asombro].
Manda carallo na Habana!, que
muller mais bonita! Concellos de
Rianxo, Vigo e Verea.

Nin tanto ;arre! que fuxas nin
tanto ;xo! que te quedes. for. COL.
[E conveniente fuxir dos extremos
e procurar un termo medio]. Non
era necesaria semellante limpeza,
ao final botaches ao lixo cousas que
eran utiles: nin tanto arre que fuxas
nin tanto xo que te quedes. Barreiro,
Lavadores, Vigo.

Técalle o nabo! for. VULG. [Expresa
admiracion, sorpresa ou desgusto].
Nunha aldea marcharon todas as
mulleres e quedaron so homes,
porque a vida da montaria é moi dura
e casaron por ai con outros, jtocalle
o nabo! Concello de Chandrexa de
Queixa.

Tomara (eu)/tomaras (ti) que +
(oracidn subordinada completiva en
modo subxuntivo) / Tomara (eu)/
tomaras (ti) + (oracion de infinitivo)
[Expresa o desexo ou vontade do

suxeito de que se realice o que se dina
oracion subordinada ou de infinitivo].
Tomaran eles que non lles chova marid,
se non, vano ter dificil. | Tomaras ti ter
unha casa asi para vivir. Ribadelouro,
Tui.

Refrans

55.

56.

A cabra co vicio da cos cornos no cu.
Refiran [Cando unha persoa ten vicio,
acaba prexudicandose a si mesma]. O
Afonso tifia de todo e botouse a bebida,
a cabra co vicio da cos cornos no cu.
Candean, Vigo

A can fraco todo son pulgas. Refrdn
[Canto mais débil ¢ unha persoa ou un
grupo, mais desgrazas lle veilen]. As
bacterias patoxenas tefien tendencia
a atacar os mdis febles, o que che vén
sendo “a can fraco todo son pulgas”.
Candean, Vigo.

A can vello, cus cus. Refiin [E dificil
enganar a quen ten experiencia. (“Cus
cus” ¢ voz para chamar os cans)].
Tratou de o enganar con mentiras,
mais a can vello, cus cus. Candean,
Vigo.

A comida, repousada; e a cea,
paseada. Refran [Recomenda
descansar despois do xantar e pasear
despois da cea]. Imos camifiar un
pouco deica a aldea vecifia: a comida
repousada e a cea paseada. Concello
do Porrifio.

A misa e o pemento é de pouco
alimento. Refran [Pode ser unha
desculpa para non ir 4 misa]. —E logo
non vas a misa? —A misa e o pemento é
de pouco alimento. Concello do Rosal.
A muller casa tres veces: primeiro
co home, despois cos fillos e despois
co home. Refran [A muller cando
ten fillos desatende o home e despois
volve unirse a el outra vez, cando se

ve soa]. —Agora que os fillos estin a
estudar fora, véxoa moito mdais con
el. —Madia leva: a muller casa tres
veces: primeiro co home, despois cos
fillos e despois co home. # a muller
casase tres veces: primeiro co home,
despois cos fillos e despois co home.
(Candean, Vigo).

A ocasion fai o gato ladron.
Refran [As veces Obrase mal por
ter a oportunidade de facelo].
Presentouselle a ocasion e non puido
resistir: a ocasion fai o gato ladron.
Concello de Mos.

A onde iras boi que non ares. Refrdn
[Onde queira que vaiamos de seguro
que teremos que traballar, e moito,
coma en todos os sitios]. Con certeza
que vas cobrar un pouco mdis, con
todo, non penses que vai ser madis
facil: xa din “a onde iras boi que non
ares”. # a donde irds boi que non ares
(Candean, Vigo); onde iras boi que non
ares (Concello de Gomesende).

A rei morto, rei posto. Refran
[Expresa a rapidez con que se substitue
unha persoa ou un cargo]. Ficou viuvo
e aos dous meses casou con outra.
Como di o outro: a rei morto, rei
posto. Candedn, Vigo.

A sorte do pobre é a muller prefiada
e a vaca manifia. Refian [O pobre non
ten sorte con nada]. —Fixate ti cantas
desgrazas lle levan ocorrido... —A
sorte do pobre é a muller prefiada e
a vaca manifia. Concello de Fornelos
de Montes.

A todo porco lle chega o seu san
Martifio. Refran [A toda persoa lle
chega a hora de sufrir ou de ter unha
desgraza, etc.]. Non te preocupes que
xa lle tocara, a todo porco lle chega o
seu san Martifio. Candean, Vigo.

66.

67.

68.

70.

71.

Averdura en xaneiro sabe a carneiro.
Refiran [As hortalizas neste mes tefien
bo sabor]. —Que sabedeiras son estas
verzas! —A verdura en xaneiro sabe a
carneiro. Concello de Leiro.

Agosto marchou, o que mallou,
mallou. Refran [Quen aproveitou
0 bo tempo para traballar no campo
fixo ben, quen non o fixo, xa non o
pode facer porque vén o mao tempo].
Non aproveitaches a oportunidade:
agosto marchou, o que mallou, mallou.
Candean, Vigo.

Ano de herba, ano de merda. Refidn
[Refirese a que se hai moita herba
tamén hai moita broza, herbas ruins].
Este ano choveu moito e houbo pouco
sol, asi que as colleitas foron ruins,
como di o outro: ano de herba, ano de
merda. Concello de Muxia.

Até o corenta de maio a vella
non quita o saio. Refran [Non nos
debemos desabrigar até mediados de
xuio]. Leva algo por riba. Xa sabes:
até o corenta de maio a vella non quita
o saio. # asta o corenta de maio, a vella
non quita o saio (Candean, Vigo).
Boi s6 ben se lambe. Refran [Cando
os bois estan xunguidos non se
poden lamber ben porque o xugo
non llelo permite. Mais cando estan
ceibos tefien completa liberdade de
movementos. O refran refirese a que
as persoas solteiras estan ben como
estan]. Se vives so non tes que lle dar
explicacions a ninguén. Gozo da minia
soidade, boi so ben se lambe. # boi
solo ben se lame (Candean, Vigo).
Burra vella non aprende andadura e,
se a aprende, pouco lle dura. Refrdn
[As persoas vellas non aprenden
facilmente cousas novas]. Estd claro
que os vellos non poden resolver os

mesmos problemas que resolvian antes
coa mesma facilidade: burra vella
non aprende andadura e se a aprende
pouco lle dura. Concello de Mos.

Cabra coxa non ten sesta e, se a ten,
mal lle presta. Refran [O que ¢ lento
non pode descansar]. —Ainda estds ai

facendo iso? —Estou je logo? cabra

coxa non ten sesta e se a ten mal lle
presta. Concello de Avion.

Cando as cousas che van mal, até
che saen cornos. Refrdan [Refirese
a situacions en que as desgrazas se
suceden]. Cando as cousas che van
mal, até che saen cornos, mais unha
raiola de sol fai todo mdis levadio, non
te agonies porque vou estar contigo
sempre. # cando as cousas che van
mal, asta che salen cornos (Candean,
Vigo).

Cando en marzo maiea, en maio
marcea. Refran [Cando vai bo tempo
en marzo, en maio vai mao]. En maio
imos facer a nosa festa sempre que o
tempo acomparie porque parece que se
vai cumprir o refran: cando en marzo
maiea, en maio marcea. Agardo que
maiee en maio ainda que so sexa ese
dia. Concello de Cangas.

Cando est4 o ano de pulgas, non vale
cambiar a camisa. Refran [Non vale
de nada loitar cando as circunstancias
son moi adversas]. Moita chuvia, unha
vez tras outra, chuvia, temporal... é a
sementeira da pataca, cando esta o
ano de pulgas, non vale cambiar a
camisa. Concello de Xinzo de Limia.
Casadiiios casa queren. Refran [Un
casal novo necesita vivir so]. Prefiro
mil veces vivir coa mifia muller nun
lugar pequeniiio que cos meus sogros
ou cos meus pais, mais se a situacion
economica fose moi dificil teria que

77.

78.

79.

80.

o facer, mais sempre coa idea de ter
un lugar propio para nos, porque
casadinios casa queren. Candeén, Vigo.
Como te ves, me vin; e como me ves,
te veras. Refrdan [Dillo unha persoa
vella a unha nova que presume da
sua mocidade]. Compre aproveitar a
experiencia dos vellos e axudalos se
se encontraren nunha md situacion,
porque como te ves me Vin e como me
ves te verds. Concello de Mos.

De pequeno, rei; de mozo, capitan;
de casado, burro; e de vello, can.
Refran. [A medida que imos sendo
mais vellos trdtannos con menos
agarimo]. De neno rei, porque fas o
que queres, de mozo capitan, porque
che parece que es o mellor, de casado
burro, porque tes que traballar moito
e de vello can, porque non podes
nada e xa estas todo o dia deitado. #
de pequeno rei, de mozo capitan, de
casado burro e de vello can (Candean,
Vigo); de neno rei, de mozo capitan, de
vello can (Concello de Marin).
Detras dos bicos vén o pendirico.
Refran [Tras os prolegdmenos vén
facer o amor]. 4 cousa comezou cuns
chuchos e, xa se sabe, detras dos
bicos vén o pendirico. Concello de
Cotobade.

Dias de moito, vésperas de nada.
Refran [Nas festas, despois de dias
de fartura acostumaban vir dias de
escaseza. Hoxe en dia usase para
cando nos coinciden varias cousas
nun mesmo dia]. Espero que non se
cumpra aquel proverbio que di: dias
de moito, vésperas de nada, porque,
estes dias, a verdade é que tefio que
escoller entre os moitos concertos que
hai na minia bisbarra. # dias de muito,
visperas de nada (Concello de Baiona).

Fillos criados, traballos dobrados.
Refran [Cando un xa cre que ten os
fillos criados e pensa que non lle van
dar mais traballos, enton é cando estes
comezan de verdade: a mocidade, os
casamentos, os netos e asi por diante].
Os desgustos de criar fillos non acaban
cando se valen por eles sos, mesmo
non deixa de habelos cando casan:
fillos criados, traballos dobrados.
# fillos criados, traballos doblados
(Candean, Vigo).

Gaiola feita, paxaro morto. Refrdn
[Normalmente refirese a cando alguén
consegue algo na vida (como xubilarse
ou acabar de facer unha casa) e enton
sucédelle algo mao, como morrer].
Traballar, traballar e, cando estas
situado e podes respirar, vén o golpe,
xa o di o refran: gaiola feita, paxaro
morto. # xaula feita, paxaro morto
(Concello de Crecente).

Gaivotas a terra, mariifieiros a
merda. Refran [Cando vefien as
gaivotas para a terra, avecifiase mao
tempo, e polo tanto ma pesca e perigo
para os marifieiros]. Se ves que as
gaivotas se afastan do mar e pousan
na terraza da tua casa, prepara o
paraugas, vén chuvia. Gaivotas a
terra, marifieiros a merda. # gueivotas
4 terra, marifneiros 4 merda. (Candean,
Vigo).

Hai que estirarse segundo dea
a manta. Refran [Non debemos
gastar mais do que temos]. Os meus
ingresos non superan os 420 euros,
enton se podo coller a barra de pan
de 29 céntimos non levo a de 40, hai
que estirarse segundo dea a manta.
Concello de Muxia.

Home casado nin muller é. Refran
[Emprégase cando se lle quere dicir

86.

87.

88.

89.

a un home casado que non vale para
nadal]. Isto de home casado nin muller
é, parece que da conta do triunfo da
muller, mais eu que estou casada teiio
pesar a causa do mao paso dado.
Candean, Vigo.

Home pequeno, saco de veleno.
Refran [Alude ao mao xenio de que
tefien/tifian fama os homes baixos].
E o que nos pasa aos pequenifios, o
que nos falta de estatura suplimolo
con ma hostia, hai moitos exemplos
historicos, asi que “home pequeno,
saco de veleno”. # home pequeno,
saco de veneno (Candean, Vigo).
Home que non bebe nin fuma tabaco,
vanselle os cartos por outro buraco.
Refran [E unha xustificacion dos que
fuman e/ou beben vifio]. Home!, entre
vivir 94 anos sen beber nin fumar ou
vivir 80 a beber e a fumar, fico co
segundo, amais “home que non bebe
nin fuma tabaco, vanselle os cartos
por outro buraco”. Candeén, Vigo.
Mais vale pano negro ca sombreiro
gacho. Refran [Dito de mulleres
para expresar que esperan vivir mais
tempo ca o seu home]. Como media
as mulleres viven mdis ca os homes,
mais as mulleres enferman mdis e
envellecen mdis rapido, ast que non sei
se “madis vale pano negro ca sombreiro
gacho”. Bouzas, Vigo.

Mais vale quedar para vestir santos
ca para espir borrachos. Refran
[E preferibel ficar solteiro ca casar
cunha calamidade]. O seu home non
sae das tabernas, é o que digo eu,
madis vale quedar para vestir santos
ca para espir borrachos. # mais vale
quedar para vestir santos que para
espir borrachos. (Vilar de Flores, Os
Espifieiros, Allariz).

Marzo marzal, polo dia cara de rosa,
pola noite cara de can. Refran [En
marzo adoita ir bo tempo de mafia e
empeorar contra a tardifia]. —Co ben
que estivo a mand... —Xa di o refran:
marzo marzal, polo dia cara de rosa,
pola noite cara de can. Candean, Vigo.
Mentres estou coa nai non podo
estar coa filla. Refidn [Non se poden
facer dlias cousas ao mesmo tempo].
Ou fas unha cousa ou outra: mentres
estou coa nai non podo estar coa filla.
# mentras estou ca nai non podo estar
ca filla (Concello de Ourense).

Moito traballa un burro e non che
quita o aparello. Refran [Ainda
que se traballe moito, se non se
sabe dispor, ou se se gasta, non se
sae da pobreza]. Garnaron o premio
da lotaria e deixaron de traballar,
andaron a facer moitas loucuras e
quedaron como estaban, a verdade é
que moito traballa un burro e non che
quita o aparello. Vilar de Flores, Os
Espifieiros, Allariz.

Muiiio sen auga non move maquia.
Refran [Se non se traballa non se
gafia]. O bar de Maxi non pecha
ningun dia da semana. El di que muiiio
sen auga non move maquia. # muino
sin auga non move maquia (Concello
de Gomesende).

Muller sen home na abada come.
Refran [Unha muller soa comia ainda
que fose na aba, mais se o home estaba
na casa, a muller tifia que lle preparar
o xantar ¢ atendelo]. —Hoxe non vou
facer xantar. —Claro, tes o home fora:
muller sen home na abada come.
Barreiro, Lavadores, Vigo.

Na casa do ferreiro espeto de pau.
Refran [Aplicase a situacions en que
nalgln sitio non achamos o que seria

96.

97.

de esperar pola profesion da persoa,
etc.]. Lembro que o meu avo, que
traballaba na construcion, tiia o
teito da casa a caer aos anacos, éche
aquilo de “na casa do ferreiro espeto
de pau”. Val de Mifior.

No ano bisesto, a anada cabe nun
cesto. Refran [Os anos bisestos
non tefien fama de anos de fartura].
Esperemos que non sexa certo que no
ano bisesto, a anada cabe nun cesto. #
no ano bisesto, a nada cabe nun cesto
(Candeén, Vigo).

No san Martifio trompos ao camifio.
Refran [Polo san Martifio ¢ a época
de os nenos xogaren cos peodns]. Este
ano fixemos caso do proverbio “no
San Martifio trompos ao camino” e
aproveitamos o magosto para por as
buxainas a danzar. Candean, Vigo.
No san Xoan, a vella pregunta
cando vén o veran. Refran [En xufio
xa temos gana de que vefla o veran].
No san Xoan, a vella pregunta cando
vén o veran, sen présas, prolongando
os serans ate lle tirar proveito d noite
e deixando que os corpos se relaxen;
si, é verdade, queremos sol. # no san
Xoan, a vella pregunta cando vén o
vran (Candean, Vigo).

Non hai peor cuiia ca a do mesmo
pau. Refran [Cando se pon a mal
con un, non hai peor inimigo ca o
que ¢ da mesma familia ou foi amigo
ou cofiecido, ou do mesmo bando].
Un xogador de futbol, por exemplo,
cando xoga contra o seu ex-equipo
acostuma tirar mdis proveito, pois
cofiece detalles do seu antigo club,
que pode usar en beneficio do novo.
Non hai peor cuiia ca a do mesmo pau.
Candean, Vigo.

Non hai pouco que non chegue nin
moito que non farte. Refrdn [O pouco
ben repartido sempre chega e o moito
sempre ¢ excesivo]. Non hai pouco
que non chegue nin moito que non
farte, esa ¢ unha boa filosofia de vida,
magoa que estea en desuso. Concello
do Carballifio.

Non se fai palleiro sen palla. Refran
[O que esta gordo ¢ porque come].
Por moito que diga que come pouco,
eu non o creo: non se fai palleiro sen
palla. # non se fai palleiro sin palla
(Concello de Gomesende).

Non se sabe de quen ¢ o burro até
que morre o arrieiro. Refran [Non
se cofiecen as pertenzas das persoas
até que lles chega a hora da morte].
Ficamos abraiados cando chegaron
as ultimas vontades e o notario leu o
testamento: era inmensamente rico e
non parecia, pois vivia dunha forma
moi sinxela e austera. Abofé que
“non se sabe de quen ¢ o burro até
que morre o arrieiro”. # non se sabe
de quen ¢ o burro asta que morre o
arrieiro (Candean, Vigo).

Non sirvas a quen serviu nin ames
a quen amou. Refrdan [Acostuma
acontecer que quen pasa dunha posicion
baixa a unha superior ¢ mais esixente
cos de abaixo]. Ese xefe é demasiado
esixente convosco, comezou desde moi
abaixo e con traballos moi duros, xa din
ali “non sirvas a quen serviu nin ames
a quen amou”’. Concello de Fornelos
de Montes.

Nunca choveu que non escampase.
Refran [Todos os problemas tefien
unha solucion. Non sempre van sair
as cousas mal, nalgiin momento tefien
que mudar]. Non desesperedes que
nunca choveu que non escampase.

Xa veredes como todo se arranxa.
Concello de Ourense.

O cuco a cucar, a rola a rolar, colle
o cestiio e vai sementar. Refran [A
chegada da primavera ¢ o tempo da
sementeira]. O cuco a cucar, a rola a
rolar, colle o cestiiio e vai sementar.
A primavera é a época en que mdis
traballo hai no agro. Hai que preparar
0 campo para Sementar, estercar
e arar. Tamén hai que ir collendo a
herba para facer os silos, botar o
millo, as patacas e a horta. Todo isto
sen esquecer os animais, que poden
estar tendo crias. Candeéan, Vigo.

O diiieiro e os colléns son para as
ocasions. Refran [O valor demdstrase
cando fai falta e o difieiro gastase cando
se precisa]. Perdiches o autobus? Pois
colle un taxi, home; o difieiro e os
collons sonche para as ocasions. Non
vas deixar de ir ao exame! Concello
de Covelo.

O falar non ten cancelas. Refran
[Cadaquén pode dicir o que queira].
—O presidente do goberno di que non
vai facer recortes. —O falar non ten
cancelas. Candeén, Vigo.

O que chega tarde mal aloxa. Refrdn
[Quen chega tarde non pode escoller
aloxamento e ten que se conformar
co que haxa). Fuches procurar unha
pension tan tarde que, ao final, tiveches
que durmir na estacion. O que chega
tarde mal aloxa. Concello do Rosal.

O que chega tarde non oe misa nin
come carne. Refran [Quen chega tarde
perde a oportunidade]. E ven cedo, que
o que chega tarde non oe misa nin
come carne. Concello do Rosal.

O que fai os fillos na muller allea
perde os fillos e a feitura. Refran [Se
investimos tempo ou traballo en algo

que non nos pertence, perdemos o
tempo e o beneficio. Aplicase a moitas
situacions]. Dedicou tanto tempo
a axudar nese proxecto e cando se
rematou nin o mencionaron. o que fai
os fillos na muller allea perde os fillos
e a feitura. Valeixe, A Caniza.

O que non pode ser é empreiar
sen foder. Refirdn [Aplicase a cousas
imposibeis]. Pretende aprobar e non
estuda nada. Desa maneira non vai
conseguir resultados porque o que non
pode ser ¢ emprenar sen foder. # o que
non pode ser é emprefiar sen ghoder
(Concello de Cotobade).

O que se acolle debaixo da folla,
dias veces se molla. Refran [Este
refran desaconsella acubillarse
debaixo dunha arbore]. Compre non
te refuxiares debaixo dunha darbore
porque “o que se acolle debaixo da
folla, duas veces se molla”. # o que se
acolle debaixo da folla, duas veces se
molla (Candean, Vigo); o que se abriga
debaixo da folla diias veces se molla
(Concello de Leiro).

O que ten boa noite non pode ter bo
dia. Refran [Dise de quen ten un mao
dia despois dunha noite de esmorgal.
Non é milagre que tefias este dia: “o
que ten boa noite non pode ter bo dia”.
Concello de Gomesende.

Obra comezada non cha vexa sogra
nin cufiada. Refidn [Porque van porlle
obxeccions a todo]. Aconsélloche
discrecion cando fagas o testamento,
pois quen se considere prexudicado
teimara para que o redactes doutro
xeito, xa sabes, obra comezada non
cha vexa sogra nin curiada. Concello
do Porrifio.

Os irmans son coma auga de lavar
as mans e os sobrifios coma os cans

116.

117.

118.

119.

dos vecifios. Refran [Recomenda este
refran non se fiar de ninguén]. Era
unha familia ben levada mais desde
o momento da herdanza deixaron de
falarse. Os irmans son coma auga
de lavar as mans e os sobriiios coma
os cans dos vecifios. # 0s irmans son
coma agua de lava-las mans e os
sobrifios coma os cans dos veciflos
(Valeixe, A Caniza).

Osos de soan, barba untada e
barriga en van. Refirdan [Os 6sos da
soa son as vértebras do porco. Para lle
aproveitar a carne a cada 6so hai que
se untar, ainda que é pouca carne].
Enlarafuzarse tanto para tan pouca
cousa: osos de soan, barba untada
e barriga en van. Concello de Leiro.
Papas e sorber non pode ser. Refian
[Refirese a cousas que se non poden
facer ao mesmo tempo por seren
incompatibeis. (As papas non se
poden sorber, se queres sorber tes que
tomar outra cousa)]. De onde vai sair
o difieiro para nos daren mellores
servizos se se pretende facer a maior
baixada de impostos da democracia?
Como din os nosos vellos, papas e
sorber non pode ser. (Vilar de Flores,
Os Espifieiros, Allariz).

Paxaro vello en galla seca non pousa.
Refran [Este proverbio falanos da
experiencia). Indurain non respondeu
ao ataque enfurecido de Chiappucci,
seguiu ao seu ritmo. Paxaro vello en
galla seca non pousa. Concello de
Soutomaior.

Pipa de vifio bo e home forte, pouco
duran. Refran [Porque os dous se
gastan 4 présal. Se vises como era
de novo...! Eche ben certo, pipa de
viiio bo e home forte, pouco duran!
Candean, Vigo.

Pola noite navios, pola maia
gamelas. Refran [Aplicase a cando
alguén fai uns plans moi ambiciosos
e despois ten que os refacer consonte
a realidade. Refirese sobre todo a
rapaces novos]. —Maria vou acabar o
traballo e despois vou xogar ao tenis
cuns amigos. —Si, ho, xa te cofiezo,
pola noite navios, pola marna gamelas.
# pola noite navios, pola manan
gamelas (Concello de Boiro).

. Por campar, rabiar. Refran [Para

presumir hai que sufrir]. Papei un
frio tremendo para a foto, mais ficaba
mellor sen a chaqueta e, como di a
mifia avoa. por campar, rabiar. # por
campar, rabear (Vilaxoan, Sobran,
Vilagarcia de Arousa).

Quen con nenos se deita, mexado se
levanta. Refran [Aplicase a cando se
espera algo de xente nova e esta falla].
Xa che advertin que che ia pasar iso
por andares con xente inmatura. Quen
con nenos se deita, mexado se levanta.
Candean, Vigo.

Quen de novo non traballa, de vello
dorme na palla. Refran [Refirese
a necesidade de traballar e aforrar
para cando un sexa vello]. Teste que
formar para conseguir un bo traballo
porque quen de novo non traballa, de
vello dorme na palla. # quen de novo
non traballa, de vello durme na palla
(Concello de Baiona).

Por san Xoan a sardifia pinga o
pan. Refran [Alude & mellor época
para comer a sardifia, que € a partir
do san Xoan, cando tefien mais graxaj.
Vai comprar unhas sardinias a peixaria
para o xantar que estan agora no
tempo. Xa sabes: por san Xodn a
sardifia pinga o pan. # por san Xoan a
sardifia pinga o pan (Barreiro, Vigo);

125.

128.

129.

130.

a sardifia en san Xodan pinta no pan
(concello de Baiona).

Prometer até meter; e despois de
metido, nada do prometido. Refrdans
[Refirese s relacions sexuais antes
do matrimonio]. 4 moza quedou para
diante mais el rachou coa relacion:
prometer até meter e despois de metido
nada do prometido. # prometer asta
meter e despois de metido nada do
prometido (Concello de Mos).
Refran de vellos non falla. Refran
[Os refrans son infalibeis]. Refrdn de
vellos non falla: o que parte e reparte,
leva a mellor parte! Urgal, Belesar,
Baiona.

Reunion de raposas, perdicion de
galifias. Refrdan [Alude a un grupo
de persoas que estan a tramar algo
contra alguén]. —Xuntaronse hoxe.
Pouco bo podemos esperar os de aqui
abaixo. —Ai!, iso xa o sabes. Reunion
de raposas, perdicion de galifias.
(Candean, Vigo).

Rubias 4 Franqueira, mulleres a
borralleira. Refran [Se hai rubiéns
pola parte da montafa, para o dia
seguinte haberd mao tempo (as
mulleres estaran dentro das casas
arredor do lume)]. No solpor vin
nubes rubias cara ao monte, mana vai
chover. Rubias d Franqueira, mulleres
a borralleira. Candean, Vigo.
Rubias ao mar, as mulleres a asollar.
Refiran [Se hai rubiéns contra o mar, o
dia seguinte ira bo dia e as mulleres
poderanse por ao sol]. No solpor vin
nubes rubias que estaban cara ao mar,
maria vai estar bo dia. Rubias ao mar,
as mulleres a asollar. # rubias ao mar,
as mulleres a sollar (Candean, Vigo).
Se capo, non asubio. Refrdn [En canto
se fai unha cousa non se pode facer

outra/. £ importante facer cada cousa
no seu momento e non facer duas
cousas a un tempo, lembra: se capo
non asubio. Concello de Ourense.

Se o ceo esta caspento hai chuvia
ou vento. Refran [O ceo semellando
escamas ¢ sinal de chuvia ou vento].
—Olla esas nubes. —Se o ceo estd
caspento hai chuvia ou vento. Val de
Mifior.

Se queres que te siga o can, dalle
pan. Refran [Ninguén fai un favor
sen esperar algo a cambio]. Untei o
arquitecto municipal para que me
permitise facer un alboio, se queres
que te siga o can, dalle pan. Concello
do Porrifio.

Sempre se coceu con lefia verde e
hase seguir. Refrdn [Usase para dicir
que unha cousa ou un feito sempre foi
asi]. A xente nova ten que moverse,
sempre se coceu con lefia verde e hase
seguir. Concello de Lugo.

Sogra e nora, can e gato, non comen
no mesmo prato. Refran [Segundo
crenza popular, sogra e nora danse
mal]. Iso de “sogra e nora, can e gato,
non comen no mesmo prato”’ éche un
topico, pois eu estou namorada da
mifia nora. Concello do Porrifio.
Tempo non vai, sementeira non
perde. Refran [Até que non mellora
o tempo non se debe sementar porque
se perde o tempo, non se adianta
nadal. Eu esperaria para sementar:
tempo non vai, sementeira non perde.
Candean, Vigo.

Un dia bo en febreiro é un ladroén
no eido. Refrdn [Cando se adianta a
primavera enganosamente, despois
veflen de novo as xeadas e queiman
todo]. No mes de febreiro o tempo
atmosfeérico é moi varidabel, un dia

141.

bo en febreiro é un ladron no eido.
Candean, Vigo.

Un dia bo en xaneiro, mao no eido.
Refiran [O bo tempo en xaneiro ¢ mao
para a agricultura]. Este bo tempo non
me gusta nada: un dia bo en xaneiro,
mao no eido. # un dia bo en xaneiro,
malo no eido (Concello de Leiro).
Un pai mantén vinte fillos e vinte
fillos non mantefien un pai. Refrdn
[E mais frecuente ver pais vellos
abandonados polos fillos ca & inversa].
Cando vexo vellos abandonados
doeme no mdis fondo do corazon, un
pai manteén vinte fillos e vinte fillos
non mantén un pai. # un pai mantén
vinte fillos e vinte fillos non mantén
un pai (Vilar de Flores, Os Espifieiros,
Allariz).

Vale mais andar ca ornear. Refran
[Dise cando mandas facer algo e cho
fan mal ou tardan en cho facer, posto
que o terias feito ti mesmo mellor e
mais axifia]. Prefiro facer as cousas
persoalmente, porque vale mdais andar
ca ornear. # vale mais andar que
ornear (Vilar de Flores, Os Espifieiros,
Allariz).

Vale mais facelo ca mandalo. Refrdn
[Dise cando mandas facer algo e
cho fan mal ou tardan en cho facer,
posto que o terias feito ti mesmo
antes e mellor]. Eu cando fago as
cousas, acabo antes, vale mais facelo
ca mandalo. # vale mais facelo que
mandalo (Concello de Baiona).
Xente nova e lefia verde todo é fume.
Refran [A xente nova ¢ inconstante
e pouco formal]. Iso pasouche por
lle faceres caso, xa che dicia eu que
xente nova e lefia verde todo é fume.
Concello do Porrifio.

